
2024اگست  31ايوئننگ گو جری نيو ز بليٹن مو رخہ   
*************                 

يوه آکا شوانی جموں ہے    عبدالرحمن تے   طا رق ابرار تيں خبر سُنو۔ پہلاں خاص خاص 
 خبر۔ 

*************                 
۔ وزير اعظم  نريندرمودی نے  کالسرياں  غے خلاف تشدد گا معاملاں غا سلسلہ مانہہ 1٭

 سخت قوانين تے تيز رفتار فيصلاں  ور  زور دتو ہے۔
۔  اعلیٰ فوجی کمانڈراں  نے  ڈوڈه،کشتواڑ سيکٹراں مانہہ سلامتی صورتحال غو جائزو ليو  2٭

 ہے۔
غے پيشِ نظر سيا سی   سرگرميں تيز ہو گئی   2024۔  جموں کشمير مانہہ اسمبلی  چناؤ 3٭

وی  ريلياں  ستمبر نانہہ ہون آلی چنا  4ہيں۔ کا نگريس ليڈر راہل گاندهی جموں کشمير مانہہ  
 مانہہ شرکت کريں گا۔ 

افراد ہلاک جد کہ  دوجا   2۔  تے  خطہ جموں  مانہہ پيش آيا بکه بکه سڑک حادثاں مانہہ4٭ 
 زخمی ہو گيا ہيں۔ 

*************                 
 خبراں غی تفصيل نال پہلا ں عبدالرحمن۔ 

 PM Judiciary 
وزير اعظم جناب نريندرمو دی  نے کہيو ہے جے  خواتين  غے خلاف مظالم تے بچاں غی    
حفاظت سماج واسطے اک گہری  تشويش آلو معاملو ہے۔ انُہاں نے  کہيو  جے خواتين  غا  

تحفظ با رے  مُلک مانہہ بڑا سخت قوانين  وی  بنايا گيا ہيں۔ مگر انہاں نانہہ مزيد متحرک و  
فعال بنان غی  ضرورت ہے۔ جناب مو دی  نے  کہيو جے  خواتين  غے خلاف مظالم سنگ  
جُڑتا معاملات ور جتنی تيزی  سنگ فيصلہ ليا جا رہيا ہيں اتُنو ہی خواتين غی حفاظت نانہہ  
  2يقينی بنايو جا سکے۔ وزير اعظم   اجَ نوی دہلی مانہہ بهارت منڈپم ضلعی  عداليہ با رے   

تتاح توں بعد بول رہيا تها۔ جناب مو دی  نے  کہيو جے  عدالت  روزه قومی کا نفرنس غا اف
بہراں نے جمہو ريت غی  ماں غے طو ر ور بهارت غی  عظمت   75عُظمیٰ سُپريم کورٹ غا 

بہراں غو يوه سفر آئين  ہند    75نانہہ بدهايو ہے  تے اُ نہاں نے  کہيو جے  سُپريم کورٹ غو 
غو تے آئينی قدراں  گو سفر ہے۔ وزير اعظم  نے کہيو جے  يوه ہی ثقافتی  ندِا غی  اہميت با  

رے  ستيہ مے وجيتے کہہ۔ انُہاں نے  کہيو جے بهارتيہ جمہو ريت مانہہ عدليہ نانہہ آئين   
 غو محافظ منيو جا ئے تے ياه اپنا آپ مانہہ اک بڑی  ذمے داری ہے۔ 

*************                 
Day PM Vandhey Bharat 

وندے بهارت ريل    3وزير اعظم  جناب نريندرمو دی  نے  اج ويڈيو کا نفرنسنگ غے ذريعے  
ريل گڈی ہيں  ميرٹه لکهنؤ، مدُورائے   3گڈياں نانہہ ہری  جهنڈی دَس غے روانہ کيو ہے۔ يہ  

بنگلورو تے چنئی نا گر کوئيل وندے بهارت ہيں۔ اس موقع ور بولتاں و اں جناب مو دی  نے  
کہيو جے مُلک غا ترقياتی سفر مانہہ اج شمال تيں  جنوب تک اک نووں باب رقم کيو گيو   

ہے۔ انُہاں نے  کہيو جے  ان  وندے بهارت ريل گڈياں غی  توسيع سنگ مُلک قدم بہ قدم  
وِکست بهارت گا مقصد سنگ اگے بده رہيو ہے۔ انُہاں نے  کہيو جے  ہنُ پورا مُلک مانہہ  

رہی ہيں۔ جناب مودی نے کہيو جے  ريلوے سٹيشناں  با   وندے بهارت ريل خدمات چل  102



رے  بهارت اک بہتر تبديلی غو مشاہدو کر رہيو ہے۔ تے چهوٹا سٹيشناں نانہہ وی  بڑا مقام  
ور لياتاں  واں انُہاں  ور ہوائی اڈاں جيسی جديد سہوليات ميسر کروائی گئی وی  ہيں۔ واضع  

ره جے ميک ان انڈيا تے آتم نربهر بهارت غا نظريہ نانہہحاصل کرتاں و اں  انتہائی جديد  
رستاں ور رابطاں نانہہ بہتر بناويں گی۔   3ٹيکنالوجی آلی وندے بهارت ايکسپريس اِن   

*************                 
UPI 

بهارت غا يونيفائڈ پے منٹ انٹر فيس يعنی  يو پی آئی جہيڑو دُنيا غو سب تيں بڑو آدائيگی   
نظام بن گيو ہے  اس غے تحت اس سال  اپريل تيں جولائی توڑی  غا عرصہ مانہہ لگ بهگ  

لکه کروڑ روپياں غی ادَائيگی ہو ئی ہے،جہيڑی  کہ حيران کُن طو ر  ور سال  در سال    81
فيصد زيا ده  ہے۔ گلوبل پے منٹس ہب پے سکيور گا تازه اعدادو شمار غے مطابق    37غی 

  2022ادَائيگی  فی  سکينڈ کر رہيو ہے۔ جہيرو کہ  1عشاريہ   29سو  7ہزار  3يو پی آئی 
  48ہزار  سو  2مانہہ چين غا  علی پے، پے پال اور برازيل غا پکس غی  فی  سکينڈ درج 

فيصد زيا ده ہے۔   58ان  کُن طو ر ور ادَائيگياں غا مقابلہ مانہہ حير  
*************                 

BIOE3 Launch 
سائينس و ٹيکنالوجی  غا مرکزی وزير مملکت ڈاکٹر جتندر سنگه نے اجَ نويں دہلی مانہہ   

با رے   بايو   2024پاليسی  3اقتصاديات،ماحوليات تے روز گا ر يعنی  بی آئی او ای  
ٹيکنالوجی نانہہ واگذار کيو ہے۔ ذرائع ابلاغ سنگ خطاب کرتاں واں داکٹر جتندر سنگه نے   
کہيو جے ياه پاليسی حياتياتی پيداوار غی  اعلیٰ کا رکردگی با رے  حوصلہ افزائی کرے گی۔  

 انُہاں نے  کہيو جے  دُنيا غی  مستقبل اقتصاديات نانہہ حياتيا تی  اقتصاديات چلا وے گی۔ 
*************                 
 GOC Doda 

وائٹ نائٹ کور غا جنرل افسر کمانڈينگ نے  کو نٹر انسرجنسی  فو رس يعنی  سی  آئی ايس   
ايف ڈيلٹا گا جی  او سی غاتعاون نال دوڈه تے کشتواڑ ضلعاں غا  سوئی گڑه تے پتنازی  

سيکٹراں  مانہہ آپريشنل تيارياں گو جائزو لين واسطے سلامتی  صورتحال غی  جائزه ميٹنگ  
منعقد کی۔ وائٹ نائٹ کو ر نے  اس سماجی ميڈيا پليٹ فارم  ايکس ور کہيو ہے جے  جی او  

سی   نے  بهدرواه مانہہ کيلاش کُنڈ يا ترا غو وی  جائزو ليو۔ جس غی  اعلیٰ  سطح ور  
 سلامتی يقينی بنائی جا رہی ہے۔

*************                 
VPN Rajouri 

ضلع  انتظاميہ راجو ری  نے آتا اسمبلی  چناؤ غے پيشِ نظر انٹرنيٹ غے ذريعے حساس   
مواد پهيلان غی  کوششاں  غی  روک تهام  واسطے ورچول پرئيويٹ نيٹ ورک خدمات غا  
استعمال ور روک لا دتی ہے۔  اک رپو رٹ غے مطابق ضلع ميجسٹريٹ راجو ری نے اک  

غے   163سرکا ری  حکمنامو جا ری کر غے بهارتيہ ناگريک سُرکشا سنہيتا قانون غی  دفعہ 
تحت ضلع راجو ری  مانہہ اسمبلی چناؤ ختم  ہون توڑی ورچول پرائيويٹ نيٹ ورک يعنی  وی  

پی اين  غا استعمال ور پابندی لا دتی ہے۔ وی  پی اين  انٹرنيٹ صارفين  نانہہ فائر وال توڑ   
  2غے نگرانی تيں  پرے انٹرنيٹ گا استعمال واسطے تيار کيو گيو ہے۔ واضع ره جے  گذشتہ

مہيناں غے دوران  جموں کشمير گا پو نچه،راجو ری،ڈوڈه،کٹهوعہ،رياسی اور اپدهم پو ر   
پہاڑی  ضلعاں مانہہ دہشت گرداں گی  طرفوں گهات لا غے سلامتی  دستاں  ور کئی حملہ ہوا  

 ہيں۔



*************                 
Poonch Cocoon 

ر  سدبهاونہ غا اک حصہ غے طو  گو رنمنٹ ڈِگری کالج پو نچه مانہہ بهارتيہ فوج غا اپُريشن  
اتُ ريشم غا کيڑا پالن تے ريشمی خولاں  با رے  اک  ہفتہ تک چل رہی ورکشاپ اختتام پزير  

ہو گئی ہے۔ ڈاکٹر رُوبيہ بخاری جہيڑی کہ ريشم غا ميدان  مانہہ ماہر ہيں نے ريشمی  
کهوپڑياں با رے اک جامع ليکچر دِتو۔ گو رنمنٹ ڈگری  کالج پونچه غا پرنسپل ڈاکٹر جسبير  
سنگه نے  آکاشوانی  گا نامہ نگا ر  سنگ با ت چيت کرتاں واں اس با رے کُجه اس طرح  

 دسيو۔۔۔۔ با ئٹ۔۔۔
*************                 

 يہ خبر تم آکاشوانی جموں تيں سُن رہيا ہيں خبراں غا با قی  حصّہ نال طار ق ابرار۔ 
Political Activities 

مرکزی زير انتظام  علا قہ جموں کشمير مانہہ اسمبلی  چناؤ غا پہلا مرحلہ  واسطے چناؤ  
مانہہ اتُريا امُيدوار انتخابی لڑائی نانہہ ديکه رہيا ہيں۔ تے ات سيا سی ہلچل تيز ہو گئی ہيں۔  
اک طرف سيا سی جماعت ووٹراں نانہہ اپنی طرف لبهان با رے سيا سی منشور جا ری کر  

رہی ہيں۔ تے ايسا ليڈراں غی وی کا فی  تعداد ہے۔ جہيڑا ٹکٹ نہ ملن ور جماعتاں نانہہ چهوڑ  
رہيا ہيں۔ جموں خطہ مانہہ بهارتيہ جنتا پا رٹی تيں کجُه ليڈراں غو کوُچ کرن گو عمل جا ری   
ہے۔ سانبہ تيں پا رٹی گا ضلع صدر کشميره سنگه نے ٹکٹ نہ دتا جان ور پارٹی نانہہ چهوڑ  

انبہ تيں  بی جے پی نے سُرجيت سنگه سلا تهيہ نانہہ ٹکت دتی ہے۔  جنہاں نے  دتو ہے۔ س
مانہہ نيشنل کانفرنس تيں ناطو توڑ  بی جے پی مانہہ شموليت کی تهی۔ مرکزی وزير    2021

 تے بی  جے پی گا سينئر ليڈر وی جموں مانہہ خيمہ زن ہيں۔
*************                 

Rahul Gandhi 
  لوک سبها مانہہ حذبِ اخلاف  غا ليڈر راہل گا ندهی  جموں کشمير مانہہ نيشنل 

ستمبر نانہہ چناوی ريلياں سنگ   4نفرنس،کانگريس اتحاد غا امُيد واراں  غی  حمايت مانہہ کا
خطاب کريں گا۔آل انڈيا کا نگريس کميٹی غا جنرل سيکريٹری غلام احمد مير جہيڑا کہ جنوبی  

کشمير غا ڈورو علا قہ تيں چناؤ لڑ رہيا ہيں۔ انُہاں نے کہيو ہے جے راہل گاندهی کشمير  
مانہہ ڈورو تے صوبہ جموں مانہہ سنگلدان مانہہ اين سی  کا نگريس اتحاد غا  امُيد واراں  
غی حمايت مانہہ چناوی ريلياں سنگ خطاب کريں گا۔ ان دوہاں  علا قاں مانہہ پہلا مرحلہ    

ستمبر نانہہ ووٹ کہليا جا ئيں گا۔ 18غے تحت  
*************                 

Election Phase 1 
اسمبلی  حلقاں  مانہہ   24گا پہلا مرحلہ  غے تحت  2024جموں کشمير  مانہہ اسمبلی چناؤ 

تے جموں    16ستمبر نانہہ ووٹ کہليا جا ئيں گا۔ اس مرحلہ مانہہ کشمير صوبہ غی  18
امُيد وار ميدان مانہہ ہيں۔ جموں کشمير يوٹی گا اعلیٰ   219اسمبلی  حلقاں مانہہ  8صوبہ غی 

امُيد    244اسمبلی  حلقاں مانہہ کلُ  24چناؤ  افسر غا دفتر غے مطابق پہلا مرحلہ واسطے  
امُيد واراں  نے  اپنا کاغذات  25واراں غا کاغذات نامزدگی منظور ہوا تها جن وچوں   

  6تے رام بن غا   7/7نامزدگی واپس لے ليا۔جن مانہہ صوبہ جموں غا ڈوڈه،کشتواڑ  ضلعاں غا
نے اپنا کاغذاتِ نامزدگی واپس ليا ہيں۔ واضع ره جے جموں کشمير  امُيد وار شامل ہيں جنہاں 

ہزار   66لکه  5ہزار افراد جن مانہہ 27لکه  23مانہہ اسمبلی چناؤ غا پہلا مرحلہ واسطے 
 نوجوان شامل ہيں  اپنو ووٹ کہلن  گو اختيار رکهيں۔ 



*************                 
DC Doda 

ضلع چناؤ افسر ڈوڈه  ہرويندر سنگه نے  ضلع  مانہہ صاف و شفاف چناؤ غا  انتظامات غو   
جائزو لين واسطے اک جائزه ميٹنگ منعقد کی۔ جس مانہہ تمام زونل اور سيکٹورل  

ميجسٹريٹاں نگران  ٹيماں، فلا ئينگ اسکواڈ ٹيماں اور سويپ غا نوڈل افسراں  نے  حصو  
ليو۔ ضلع چناؤ افسر ہرويندر سنگه نے ا فسراں  ور زور دتو جے وے  اپنا اہلکاراں  غے  

ذريعے چناؤ مانہہ شفافيت يقينی بنان واسطے ضلع  پہر مانہہ چناؤ  غا عرصہ مانہہ نگرانی  
 کريں۔ اس با رے آکاشوانی  سنگ گل کرتاں واں  ضلع چناؤ افسر نے  اس طرح کہيو۔۔بائٹ۔۔

*************                 
Mishap 

پوليس ذريعاں غے مطابق  جموں کشمير غا جموں تے ڈوڈه ضلعاں مانہہ اج پيش آيا بکه   
زخمی ہو گيا ہيں۔ جموں گا کنجوانی بائی پا س   9افراد ہلاک جد کہ  2بکه سڑک حادثاں مانہہ  

علا قہ مانہہ اک منی بس اک کا ر  سنگ ٹکرا گے اک کهائی مانہہ جکا پئی۔ جس گا نتيجہ  
دوجا مسافر زخمی ہو گيا جن   8سال غی  طالبہ سُربهی کمار ہلاک ہو گئی جد کہ  18مانہہ 
لڑکی تهيں۔ ذريعاں  نے دسيو ہے جے  يہ طالبات اسکول جا رہی تهيں حادثہ تيں بعد   6مانہہ 

غی  حالت تشويش نال دسی گئی ہے۔ اک  دوجا   2زخمياں نانہہ ہسپتال پجايو گيو  جن وچوں 
ملہوری گراں مانہہ اک کا ر سڑک تيں رُڑ غے کهائی مانہہ جا پئی۔   حادثہ مانہہ ضلع دوڈه غا  

جس مانہہ اک  کالسری ممتاز بيگم ہلاک ہو گئی جدکہ اسُ غو کہر آلو محسن احمد شديد  
 زخمی ہو گيو ہے۔ 

*************                 
 اس غے نال ہی خبراں غو يوه بليٹن ختم ہوؤ۔ 


